S.4 LUGANDA 335/1 
(Okuwandiika Emboozi, Okukyusa, Okufunza, 
Ggulaama N’ebisoko)
OLUPAPULA OLUSOOKA
Essaawa bbiri (2 Hrs)

Ebigobererwa:
· Olupapula luno lulimu ebitundu bibiri: A ne B.
· Mu kitundu A, mulimu 1(a) ne (b).
· Londako (a) oba (b).
· Mu kitundu B, mulimu nnamba 2 ne 3.
· Nnamba 2 londako (a) oba (b).
· Nnamba 3 yonna gikole.


EKITUNDU A
Kola nnamba 1(a) oba 1(b) mu kitundu kino.

1.(a)	Ku mitwe egikuweereddwa, londako gumu oguwandiikeko emboozi ya 
	bigambo 400. 				(Buli mutwe gwa bubonero 50)
(i) Ndifa sizzeeyo mu kibuga!
(ii) Gw’osussa emmwanyi……………
(iii) Olubugo teruggwa matenda.
(iv) Ekiviiriddeko abantu okugaana okudda mu byalo ne balemera mu bibuga.
Oba
(b)	Ku mibwe gino londako ebiri buli gumu oguwandiikeko emboozi nga bw’olagiddwa.			(Buli mutwe gwa bubonero 25)

(i) Weefuule akulira poliisi eri mu kitundu kyammwe, owandiike alipoota eraga ebivaako obumenyi bw’amateeka mu kitundu ekyo ky’otwala.  
(Kozesa ebigambo 200)

(ii) Yogerako eri abakulu b’amasomero ga siniya abali mu lukuaana lwabwe olwa buli mwaka, ng’obategeeza ebintu ebisinga okuleetera abaana (abayizi) okwediima. (Kozesa ebigambo 200)

(iii) Wandiika eggulire ku mutwe ogugamba nti, “Nabbambula w’omuliro yasaanyizzaawo akatale.”  (Kozesa ebigambo 200)

(iv) Wandiikira omukulu wa poliisi ng’omutegeeza ensonga ze mwasinziddeko okuggala essomero lya Kimogofu High School.  (Kozesa ebigambo 150)


EKITUNDU B
Kola ekibuuzo 2(a) oba 2(b).  (Buli kibuuzo kya bubonero 20)

2.	(a)	Funza ekitundu kino mu bigambo 100.
Nfudu olwava mu kyalo e Nabutongwa yaggukira wa mukwano gwe era munywanyi we enfiira bulago, eyali omuvuzi wa mmotoka ezisaabaza abantu, zino ezakazibwako erya takisi. Mukwano gwe ono yali asula Zzana ku luguudo olugenda e Ntebe, wano ku njegooyego za Kampala. Waayita mbale mukwano gwe oyo n’amufunira omulimu gw’okwoza  emmotoka awo ku bidiba, era nabyo biri ku luguudo e Ntebe awo e Zzana.
Omulimu gw’okwoza emmotoka, Nfudu yagukola bulungi ne bakamaabe ne bamusiima. Teyeekanyanga kukola era nga talina mmotoka gy’agaana kwoza. Teyaliimu ngalo era ng’ebintu bya bannanyini mmotoka abikuuma bulungi. Banne baatandika okumuyigiriza okuvuga mmotoka. Omuntu bwe yatwalanga mmotoka ye okugyoza, n’amala agirekawo ng’eyo mwe banaayigira okuvuga. Mu bbanga ttono Nfudu yali akazizza okuvuga mmotoka.
Omulimu gw’okwoza emmotoka yagukolera emyaka ebiri n’afuna ogw’obwakkondakita oba guyite ogw’okusika ekiggi. Olw’okuba Nfudu yali akoze bulungi omulimu gw’okwoza mmotoka, banne kye baava bamufunira ogw’okusika 
ekiggi. Obwakkondakita buno era yali abukolera ku siteegi ya Namasuba – Zzana. Essanyu Nfudu lye yalina kata lisinge ery’omwoki wa gonja.
Mu bbanga ttono Nfudu yafuna omulimu gw’okuvuga ttakisi era ku luguudo lw’e Ntebe. Emmotoka gye yasooka okuvuga yali ya mukamaawe gwe yayolezanga mmotoka ng’akyakolera eri ku bidiba e Zzana. Mu kiseera kino yali akazizza okuvuga mmotoka era nga n’oluguudo alutegeera bulungi.
Nfudu olwatandika okuvuga takisi empisa ze ne zikyuka era ne zisiwuuka. Yafuna amalala nga tamanyi musenzi. Buli luutu yabanga n’omusaabaze gw’ayomba naye. Olumu yayimirizanga n’emmotoka n’agenda ayombe n’omusaabaze eyabanga agaanye okusasula ssente kkondakita ze yabanga amusabye oba eyabanga avuddeko obutakkaanya obw’engeri yonna endala. Lumu yavuma omusaabaze omukyala kaabula kata abasaabaze abalala bamukube era yawonera watono okumuyisaamu empi.
Yatuuka ng’avuga endiima. Omusaabaze omukyala, ate nga mukulu mu myaka era nga wakitiibwa, kwe kumusaba akendeeze  ku misinde. Ha! Nfudu kyatavuma mukyala oyo mpozzi nga takimanyi. Yamuvuma n’ebigambo ebitayisika mu kamwa! Olaba yamulangira n’obukadde gattako okunaaba jjiiki eyali amubabudde mu maaso n’amuleeta binnamakula, mbu kati yali atunula ng’omubabuleko omuliro! Yamulangira obwavu obumulinnyisa takisi ate ng’alina entondo. Yamulangira mbu oba afa n’afa ndaba emyaka yali mu magoba. Abasaabaze baalaba kiyitiridde ne bamulagira ayimirize emmotoka bo baveemu. Kaabula kata bamukube.
Essaawa bwe zaawera ekkumi, kwe kuddako eka alabe omugenyi gwe baali bamuyitidde. Nfudu yagenda okuwenjula akatimbe akaali mu mulyango gw’omuzigo gwe yali apangisa, amaaso yagasimbagana n’omukazi gwe yali avumidde mu takisi n’amwogoloza! Ono ye yali omugenyi gwe baali bamuyitidde era nga gwe yali avumye ye mukadde omukazi amuzaalira omukyala eyali amutokoseza ettooke. Yali tamulabangako! Ensonyi!


Oba
(b)	Kyusa ekitundu kino okizze mu Luganda.
	A children’s organization, is implementing alternative ways to corporal punishments. These include counseling (talking to a child at their level and showing them their mistake), public apologies (a child apologises before their peers and promises not to repeat an offence), writing apologies (promising not to repeat the offence in writing).
	It also includes exposing wrongdoers (an offender is made to stand in a place of shame for some time) and suspension from school among others. These punishments are working in 50 schools in Apac, Arua, Mukono, Rakai and Kitgum. Setting a good example, rewarding positive behavior and withdrawing privileges are some of the disciplinary measures.
	We should start rewarding our children when they have done good and where they have behaved badly, you can withdraw some things that they like most, for example if you have been going shopping with them, you do not take them.
	The Ministry of Education which is against severe punishments in schools, says teachers were offered booklets on alternative punishments. Where a teacher disobeys the rule and gives a big punishment, parents or students are advised to report to headteachers or to police.

(Extracted from: The Observer Monday, August 5 – 6, 2013)

Kola ebibuuzo 3(a) oba 3(b)
3.a)	Jjuza ebisoko ebituufu mu mabanga agelekeddwawo.  (Obubonero 20)
	(i)	Twanyumya nnyo emboozi n’egwa……………………………………………………..
	(ii)	Abaana bagomoka bugomosi tewali abakuba ku…………………………………..
	(iii)	Twagenda okutuuka eka ng’ekiri awo……………………………kibejjo.
	(iv)	Kitaawe yafa dda era kati z’embuyaga ezikaza………………………………………
	(v)	Mukulu we Peter yali……………………………………………………….bifeekeera.
(vi)	Buli lw’atulaba atufuulira…………………………………………era kati nze sikyanyumya naye!.
	(vii)	Ebidongo byasuze bivuga era tetwakombye ku……………………………………..
	(viii)	Tokiiya yakola butassa…………………………………..okutuusa lwe yawangula.
	(ix)	Tewali gwe nnattira ku…………………………..………………bonna ne mbagoba.
	(x)	Ffena twadduka za………………………………..…..okugenda okulaba omugole.

Oba

  b)	(i)	Wandiika ssentensi ssatu (3) nga buli emu erimu obugambo obuyunzi 
		bubiri bubiri.						(Obubonero 6)
	(ii)	Laga embu z’amannya gano:				(Obubonero 4)
·  Omusota.
· Omwana.
· Eggi.
· Emiti.

